
VENDIM 

 

Nr. 612, datë 27.10.2017 

 

PËR MIRATIMIN E RREGULLAVE TEKNIKE E TË KRITEREVE TË SIGURISË, PJESA E TRETË, PËR KËRKESAT 

MINIMALE TË PROJEKTIMIT TEKNIK, NDËRTIMIT DHE OPERIMIT TË SISTEMEVE TË TRANSMETIMIT E TË 

SHPËRNDARJES SË GAZIT NATYROR, TË INSTALIMEVE TË GNL-SË, HAPËSIRAVE TË DEPOZITIMIT DHE TË 

LINJAVE DIREKTE 

 

Në mbështetje të nenit 100 të Kushtetutës dhe të pikës 1, të nenit 10, të ligjit nr. 102/2015, "Për 

sektorin e gazit natyror", me propozimin e ministrit të Infrastrukturës dhe Energjisë, Këshilli i Ministrave 

 

VENDOSI: 

 

1. Miratimin e rregullave teknike e të kritereve të sigurisë, pjesa e tretë, për kërkesat minimale të 

projektimit teknik, ndërtimit dhe operimit të sistemeve të transmetimit e të shpërndarjes së gazit 

natyror, të instalimeve të GNL-së, hapësirave të depozitimit dhe të linjave direkte, për operimin e sigurt 

të sistemeve të gazit natyror, sipas teksteve bashkëlidhur këtij vendimi. 

 

2. Në pjesën e tretë të rregullave teknike për industrinë e gazit të përfshihen rregulla për sistemin e 

transmetimit e të shpërndarjes, referuar kodeve të praktikave në vazhdim, si më poshtë vijon: 

 

a) Rregullat teknike për industrinë e gazit, kodi i praktikave G 459-2, "Rregullimi i presionit të gazit në 

linjat e shërbimit për presionet hyrëse deri në 5 bar"; 

 

b) Rregullat teknike për industrinë e gazit, kodi i praktikave G 462, "Linjat e gazit me tuba çeliku, për 

presion operimi deri në 16 bar - Ndërtimi"; 

 

c) Rregullat teknike për industrinë e gazit, kodi i praktikave G 472, "Linjat e gazit me tubacione 

polietileni, për presion operimi deri në 10 bar -Ndërtimi"; 

 



ç) Rregullat teknike për industrinë e gazit, kodi i praktikave GW 20, "Mbrojtja katodike nga korrozioni në 

tubat mbrojtës në zonat e kryqëzimeve me rrugët e transportit, tubat prej çeliku të produktit në 

procedurën me shtytje"; 

 

d) Rregullat teknike për industrinë e gazit, kodi i praktikave GW 120, "Dokumentacioni i rrjeteve të 

tubacioneve të shoqërive të transmetim -shpërndarjes". 

 

3. Çdo dispozitë e akteve nënligjore, që bie ndesh me rregullat teknike dhe kriteret e sigurisë të 

miratuara në këtë vendim dhe në vendimet e Këshillit të Ministrave nr. 1030, datë 27.11.2013, "Për 

miratimin e rregullave teknike e të kritereve të sigurisë, pjesa e parë, për kërkesat minimale të 

projektimit teknik, ndërtimit dhe operimit të sistemeve të transmetimit e të shpërndarjes së gazit 

natyror, të instalimeve të GNL-së, hapësirave të depozitimit dhe të linjave direkte", dhe nr. 104, datë 

4.2.2015, "Për miratimin e rregullave teknike e të kritereve të sigurisë, pjesa e dytë, për kërkesat 

minimale të projektimit teknik, ndërtimit dhe operimit të sistemeve të transmetimit e të shpërndarjes së 

gazit natyror, të instalimeve të GNL-së, hapësirave të depozitimit dhe të linjave direkte", shfuqizohet. 

 

4. Ngarkohen Ministria e Infrastrukturës dhe Energjisë, Drejtoria e Përgjithshme e Standardeve dhe 

Inspektorati Shtetëror Teknik dhe Industrial për zbatimin e këtij vendimi. 

 

Ky vendim hyn në fuqi pas botimit në Fletoren Zyrtare. 

 

KRYEMINISTRI 

 

Edi Rama 


